
 

 

Područna kancelarija u Srebrenici 

Broj: T14 1 KT 0006637 23              -Potvrđena, 07.05.2026. godine- 

Dana, 14.04.2026. godine    

 

OSNOVNOM SUDU 

U SREBRENICI 

 

 Na osnovu člana 43. stav 2. tačka z), člana 233. i člana 241. stav 1. Zakona o krivičnom 

postupku Republike Srpske, p o d i ž e m  

  

O P T U Ž N I C U 

 

PROTIV: 
 
L. A., rođen ... godine u S., (…) 

 

 

ŠTO JE: 

 

1) Dana 10.06.2023. godine, oko 23,50 sati, u mjestu …, opština Srebrenica, ispred svoje 

porodične kuće nakon verbalne rasprave sa Đ. R., u namjeri da ošteti tuđu stvar, što je 

i htio, betonskim blokom razbio zadnje lijevo staklo na putničkom motornom vozilu 

„Pasat“ registarskih oznaka ..., vlasništvo Đ. R., pričinivši štetu vlasniku u iznosu od 

200,00 KM. 

 

Dakle, oštetio tuđu stvar. 

 

2) Dana 10.06.2023. godine, 21,00 sati, u porodičnoj kući u mjestu ..., opština Srebrenica, 

nakon što je njegova sestra L. I. telefonskim putem obavjestila deužurnog policijskog 

službenika u Policijskoj stanici Srebrenica o nasilju njenog brata L. A. prema majci P. i 

njoj, prilikom postupanja policijskih službenika Policijske stanice Srebrenica S. I. i K. 

S., koji su izdali glasno naređenje L. A. da se smiri, međutim on se na to nije obazirao 

da bi mu policijski službenik S. I. saopštio da će biti lišen slobode, a L. A. mu je tada 

uputio uvredljive riječi govoreći: „nećete vi mene lišavati jebem li vam majku“, prilikom 

stavljanja sredstava za vezivanje u namjeri da spriječi službena lica u vršenju službene 

radnje, a što je i htio, K. S. zadao dva udarca nogom u predjelu lijeve podkoljenice, a 

S. I. ujeo za palac lijeve ruke i zadao mu udarac nogom u predjelu leđa te uputio prijetnju 

govoreći: „sledeći put ću te upucati pištoljem čim te vidim na ulici, te na taj način nanio 

K. S. tjelesne povrede u vidu oguljotine lijeve podkoljenice, a S. I. tjelesne povrede u 

vidu razderno-nagnječne rane lijeve ruke i ogrebotinu leđa, prilikom ulaska u službeno 

vozilo, u namjeri da ošteti tuđu stvar, a što je i htio, udario nogom u lim iza zadnjih 

desnih vrata službenog putničkog motornog vozila Policijske stanice Srebrenica marke 

„Polo“ registarskih oznaka ..., pričinivši štetu Policijskoj stanici Srebrenica u iznosu od 

300,00 KM. 

 

Dakle, upotrebom sile pokušao spriječiti službena lica u vršenju službene radnje, pri 

čemu je službenim licima nanio tjelesne povrede i oštetio tuđu stvar. 

Čime je,  pod tačkom 1) i tačkom 2) počinio produženo krivično djelo -Oštećenje i 

oduzimanje tuđe stvari-  iz člana 240. stav 1. Krivičnog Zakonika Republike Srpske, u 

vezi sa članom 57. istog Zakonika u sticaju sa krivičnim djelom -Sprečavanje službenog 

lica u vršenju službene radnje- iz člana 306. stav 2. u vezi sa stavom 1. Krivičnog 

Zakonika Republike Srpske a sve u vezi sa članom 56. istog Zakonika. 

 

[…] 

 

        OKRUŽNI JAVNI TUŽILAC 

 

Napomena: 

„Ovom objavom ne prejudicira se ishod krivičnog postupka i ne narušava princip 

presumpcije nevinosti. Svako se smatra nevinim dok se pravosnažnom presudom ne 

utvrdi njegova krivica.“ 


